
3. Heervtemtobddmõõžž jieʹllma
Hepsulhei eʹpet!
Ååʹn lij tääʹlv pueʹrmõs podd.
Lij võl jõnn muõtt.
Puõlâškääʹlles špooukat kuuitâǥ võl ekka, leša muđoi jieʹllem lij rääuhlõs.
Kâʹl tääiʹben jälsteei liâ da ǩiiđ årra mõõneen narod lâssan,
ǥu puk jooʹttilååʹdd puäʹtte eʹpet kuʹǩes tääʹlv mâŋŋa.

Tälvva lij kuuitâǥ rääuhsab da muʹnne ââʹnat nââeʹr jiânnai pueʹrben ǥu ǩeässa.
Što täʹlvv ij mõõnči aivv pâi nâkkri ǩiõččmõʹšše,
ooʒʒõõđam vueʹđđed nåkam päikka,
koʹst toiʹmmai counnâmkääzzkõs.
Teâđak-a, mii nåkam päiʹǩǩ lij, 
koʹst vuäǯǯ aainâs snäätnas counnmõõžž?

Pueʹrr counnâmpäiʹǩǩ lij ǩiõrâč tuâjjmäädd luʹnn.
Ǩiõrâč cåunn cuäkkteeʹl
leʹbe vuõiʹǧǧest vuäitči särnnad, što cåunn rumbbjeeʹl.
Ǩiõrâč rumbbai njuuʹnines.
Ǥu ǩiõrâč pååđat kõrrlaastid njuuʹnines muõrâst,
tõt kollai samai rumbbjummšeʹld.
Tâʹl ǩiõrâč lij ooccmen muõrid läähhlõõʹtti tiiuʹrid poorrâmnalla
leʹbe tuejjeʹmmen jiõccses pieʹss-sââʹjjkuuʹrč mõõʹni kueʹddem diõtt.
Ǩiõrâč rytmmšõs rumbbjummuš vuäǯǯ muu njuiʹǩǩeed õllʼjõʹsse kuõʹsse kuäʹccvi suõjâst.

Rumbbjummšest veʹt hoʹhssjem, 
što leäm samai oddlõs musiikk taaurõš.
Leäm tuejstam jiijjan laulli.
Tõt lij heervtemtobddâmlaaul.
Heervtemtobddâmlaaul tõt lij tõʹnt,
ǥu muu heervat pâi samai samai åʹddren lääuleen tõn.
Heervtam, ǩii muu taaurõõžžin očndââtt pääiʹǩ ool,
ǥu lääulam Heervtemtobddâmlaulli.
Tõn laulli vuäitt läullad ǩeeʹjjteʹmes jeeʹres saaʹnin.
Lääulam tõn låʹdd- da jieʹllitaaurõõžžid da lääulam tõn jeeʹres eeʹjjpooddin.
Tâʹl sääʹn liâ pâi aivv jiijjâsnallšeeʹm.

Ååʹn lij võl täʹlvv,
leša sõrgg luâtt älgg mõõnnâd ǩiiđ årra.
Tâʹl lij veʹt pääiʹǩ âʹlnn kõõjjõõllâd taaurõõžžin,
liâ-a tõk valmmâž ǩiʹđđe?
Kõõjjääm tõn heervtemtobddâmlaulli veäkka.



Ton še vuäitak kõõččâd jiijjad låʹdd- da jieʹllitaaurõõžžin, što liâ-a valmmâž ǩiʹđđe.
Jõs eʹpet kaiʹbbjak pâi siõmmna heervtemtobddmõõžžid jieʹllma,
vuäitak läullad tõn šeelljast da vueʹrdded,
puäđči-a ǩii-ne taaurõõžžin pääiʹǩ ool.

Mâʹŋŋmainnâz
Smiõttâd õõutsââʹjest, mäʹhtt jeeʹres lååʹdd da jieʹlli valmštâʹtte jeeʹres eeʹjjpooʹddid?
Läullad heervtemtobddâmlaulli ââʹneeʹl jeeʹres eeʹjjpooddid di jeeʹres låʹdd-, jieʹlli da rääʹss-šlaa-
jid.

